
పెక్కిన యన్నివిద్యల నహీనుఁడ నేనని కాపువారిచే

మ్రొక్కులు గొంచు నాతఁడు సమున్నతగర్వము హత్తివర్తిలున్. 438



చ. తెరువరు లైనయట్టిపరదేశమహీసురు లర్థవాంఛఁ ద

త్పురమున కేగుదేర వెడదోస్యములం బచరించి వారి ని

ర్బరగతినోడఁ గూయుఁ దమబాపఁడె గెల్చెనటంచుఁ గాపుల

చ్చెరుపడ నాదుకంటికి దిసింతురె వీరని యాతఁ డుబ్బునన్. 439



క. జలముల మొసలియు గుహలోఁ

బులి గందపుమ్రానిమీఁద భుజగముబలె నా

హలిక గ్రామంబున నతం

డలరుం బరు లెవ్వరైన నడుగిడకుండన్. 440



క. అతని కుటుంబిని పతిదే

వతయై వర్తిల్లు శీలవతి యనఁగ నరుం

ధతికిం బ్రతియై గుణసం

తతికిం గతి యగుచుఁ బురజనంబులు మెచ్చన్. 441



తే. అమ్మహీసురుఁ డొక్కనాఁ డాహలాంకు

డెలమి వింతటి పండుగ కలిమి వెలయఁ

జేయునార్తలు వినుచుఁ దాఁ జేనికడకు

నేగు తత్తఱ మొనగూడ నిల్లువెడలి. 442



సీ. అఱుతఁ గీల్కొన్న ముత్తరములథావళి

యంసాగ్రమున గోనె యసిమిసంచి

కట్టినముతకనీర్కావిధోవతియు నా

పై బిగించినయది ప్రాఁతబట్ట

తలచుట్టుకొన్న చింపులబైరవాసంబు

చెమటచేఁ గరంగెడు సేసబొట్టు

		 ఈ పేజీలో చివరి మార్పు 6 జూలై 2020న 09:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

